
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۳۱/۲۱/۲۰۲                  سمسور ودان  
 

 
 غزل 
 

 بیا مې ذهن پردی شوی، ساه مې ستړې سودایي ده 
 اوښکې وینې چې راڅاڅي، زما ان مینه رسوایي ده 

 

 !ژوند نو څه دی؟ راته وایه! عندلیب خانه بدوشه
 سانده تنهایي دهستا چغار دی له کوم سوزه؟ زما 

 

 بیا دې سترګې مړې راوړې، زما مخ ته ناز پرورې 
 ښکاري بیا مې نازولې! په نصیب کې جدایي ده؟ 

 

 سپین یوسف دی په زندان کې، زلیخه ناسته عزیز ته 
 ¹زموږ مینه بې کچکوله، ستا کعنان کې تاواني ده

 

 شین اسمان دی په شغلو کې، له سره اوره را وتلی 
 تود مجلس نه، بیا د زړه اه اسمایي دهبیا ته لاړې 

 

 که زه اوښکې نذرانه کړم، تا به خدای را پېرزو نکړي 
 زه خبر شوم خدای ته ګرانه، د مئینو عاجزي ده 

 

 ګورې زلفې دې نڅیږي، لږ خو ویره له خدای وکړه 
 دا څه حال دی؟ په بنګړو دې، هم نیولې کلایي ده 

 

 بیا ترې ساه اخلي که څنګه، بیا یې ولې سینه داغ ده؟ 
 کوم فرمان نوی راغلی، بیا نسکور بوت بودایي ده

 

 د زرینو په نظر کې، حیثیت بایلم په ورو ورو ورو 
 یو غزل راکړه زما ربه! ستا بیخی لویه خدایي ده 

 

 !د هغه نقد به سم وي! خو زما له خولې که اورې؟ 
 دا مسره مې په نصب کې، د شیدا له شیدایي ده 

 
 کابل  ۲۰۲۳/ ۲/۳

